PROPOSAMEN DIDAKTIKOA: 6.maila


Azken xedea:
Graffitia arte eta komunikatzeko modua bezala ezagutzea eta graffiti bat (edo batzuk) egitea.

Helburuak:
-Pintura komunikatzeko era bezala  ulertzea eta erabiltzea.

-Ikasleak Euskara erabiltzera bultzatzea.

-Graffitiaren teknika deskribatzea eta erabiltzea.

EDUKINAK:

Kontzeptuak:

-Ahozko deskribapena.

-Instrukzio testua.

-Graffitiaren kontzeptua eta historia.

-Gaiaren inguruko hiztegia: irudi, hizki, burbuila, basati, bloke, zapaldua, nahasketa, argia/iluna, bizia/apala, graffiti, pota, tag, izengoiti, hip-hop, spray, apaindu, bozeto/zirriborro.

-Margo-motak (rotulagailuak, espraiak) eta graffiti bat egiteko  behar diren materialak.

-Hizki-motak: forma, silueta, tamaina, koloreak eta euren erranahia.

-Mezua: zer adierazten du graffiti honek? Zer ulertzen duzu?

-Konparatiboak: -ago.

-Gustua: gustatzen zait ez zait gustatzen.

-IZAN eta UKAN lehenaldian.

Prozedurak:
-Graffitiak aztertzea eta sailkatzea: hizkiak soilik/ hizkiak eta marrazkia/ marrazkia soilik, ulerkorrak/ulergaitzak...

-Graffitiak diseinatzea eta idaztea.

-Hizki-motak identifikatzea eta erabiltzea.

-Materialak modu egokian erabiltzea: errotulagailuak, papera, arkatza eta borragoma, spray-ak, eskularruak, arropa zaharra, horma edo xafla (konglomeratua edo “txapakumena”), mozorroa, brotxa eta margo zuria.

-Graffitiaren historiari buruzko testuak irakurtzea eta kontatzea informazioa osatzeko.

-Informazioa biltzea.

-Irudiak deskribatzea: 

1. Zer ikusten da (hizkia edota marrazkia)?

2. Hizki-motak: -burbuila forma duena

                            -basatia: oso zaila irakurtzeko; kolore aunitz  ditu.

                            -bloke estilokoa: ulergarriena, kolore gutxikoa, leku osoa betetzen du

                            -zapaldua: hizkiak bata bertzearen gainean ageri dira. Bertze estiloen             nahasketak izaten dira.

Egungo graffitietan hizki-motak eta irudiak askatasun osoz nahasten dira.

3. Zein kolore ikusten duzu eta nolakoa da: bizia/apala, argia/iluna?

Jarrera:      
-Graffitiak arte eta komunikatzeko modu bezala erespetatzea.

-Iritzi desberdinak ematea eta errespetatzea.

-Talde-lana baloratzea eta ihardueretan parte hartzea.

Proiektuaren garapena:
1. iharduera:
Egoeraren aurkezpena: graffiti baten argazkia ikusita, denon arteko solasaldia ikasleen aurrezagupenak kanporatzeko: halakorik ikusi al duten, non egoten diren, nola egiten diren, zein margo-mota erabiltzen den,...zer dakiten gaiari buruz.

2. iharduera
Denon artean ikasgela apaindu irakasleak eramandako graffitien argazkiez.

3. iharduera:Galdera sorta landu (ongi ulertzeko) eta eman etxean informazioa biltzeko. Informazioa euskaraz zein gazteleraz izan daiteke eta idatzizkoa.

Galderak honako hauek izanen dira:

1. Zer da graffitia?

2. Non sortu zen? Noiz sortu zen?

3. Nork sortu zuen?

4. Ikusi al duzu graffitirik? Non?

5. Zer pentsatzen dute ingurukoek arte-mota honetaz?

4. iharduera:
Ikasgelan eta denon begibistan kontrol-zerrenda handi bat jarriko da, zer den eta zein pausotan gabiltzan adierazita; honen bidez ikasleek une oro jakinen dute noraino ailegatu diren, zer falta zaien,...

Hona hemen proiektuaren urratsak:

1. Zer dakigu?

2. Letra-motak.

3. Artea ikusi eta aztertu.

4. Graffitiaren historia: informazio-bilketa.

5. Iruñeko graffitiak eta hip-hop musika.

6. Graffitiak errotulagailuz egin (zirriborroak).

7. Lehenengo frogak eta materialen erabilera.

8. Graffitia egin.

9. Graffiti idazle baten laguntzaz ( posible balitz) azken ukituak eman.

10. Ebaluaketa.   

5. iharduera:

Hizki-motak erakutsi eta azaldu eta izena, izengoitia edo edozein hitz idatzi. Egiten diren froga guztiak ikasgela apaintzeko edota erakusketa txiki bat egiteko gordeko dira.

6. iharduera:
Iruñeko graffitiak eta bertzelako arte adierazpenen diapositibak ikusi eta aztertu: gustatzen zaien , artea al den, nork egin duen,... eta margolariaren inguruko bitxikeriak kontatu (artea historian zehar). Aukera bat izan daiteke ikasleak interneten sartzea, artearen inguruko web-orrietan, margo-lanak ikusteko eta informazio osagarria bilatzeko.

*Iharduera osagarriak: 

1. test moduko galdetegi bat banatu diapositibak ikusi ahala erantzuteko.

2. honi buruzko informazio-bilketa

7. iharduera:

Graffitia: kontzeptua eta historia: 

3. ihardueran eskaturiko informazioa bildu eta denon artean aztertu, hasierako galdetegia osatuz.

8. iharduera:

Taldeka guk prestaturiko testua landuko dugu: taldeka hitz ezezagunak atera, ideia nagusiak bilatu, datu zehatzak aurkitu,...ulermen-hariketa ezberdinak unitatearen hasieran zituzten ezagupenak sakontzeko eta zuzentzeko.

Graffitiaren sorrera

    Graffitia kaleko arte adierazpen-mota bat da. Margoen bidez egiten da eta bere azken helburua komunikatzea da.

   Arte hau New Yorken sortu zen 60ko hamarkadaren bukaeran. Txiroen auzoetako gazte batzuk izenak idazten eta marrazkiak egiten hasi ziren metro-geltokietan eta bagoietan. Laster zabaldu zen jarduera hau Estatu batuetako beste hiri handietara eta hasieran gutxi batzuek egiten zutena zabaldu zen. Spray-z egindako marrazki hauei Graffiti izen italiarra jarri zioten.

   Askotan graffitiak oso handiak ziren eta kolore asko zituzten. Gazteek egiten zituzten”hemen nago eta balio dut” bezalako mezuak adierazteko.

   Orokorrean graffitia bizimodu konkretu bati lotuta dago; bere musika (rap-a eta hip-hop-a), janzkera eta hizkera propioak ditu. Bizimodu bat da.

   Idazleek askotan hizkiak egiten dituzte soilik, tag-a edo sinadura, gehienetan. Honetarako izengoitiak erabiltzen dituzte. Lau letra-mota daude:

-burbuila, pompa edo bubble.

-basatia

-bloke estilokoa

-zapaldua.

   Kolore eta irudi desberdinak erabiltzen dituzte mural ikusgarriak sortzeko.

Graffitiaren historia New York-en

   Demetrius 17 urteko mutila zen. Manhattanen bizi zen, 183 kalean. Demetrius mezularia zen eta metroz joaten zen hiri osoan zehar; bidaietan bere ezizena,”TAKI”, eta bere kalea, idazten zuen leku guztietan: paretetan, eraikuntza publikoetan, autobus geltokietan,..., baina batez ere metro geltokietan eta bagoietan, baruuan eta kanpoan.

   1971n kazetari batek “TAKI183” leku askotan ikusi zuen eta jakin nahi izan zuen zer zen. Mutilaren atzetik ibili zen eta aurkitu zuenean elkarrizketa bat egin zion. Artikuloa “New York Times” egunkarian argitaratu zen eta oso famatu bihurtu zen gazteen artean.

   Laster Manhattan-eko beste gazte asko hasi ziren izengoitiak idazten leku guztietan, trenetan batez ere, eta moda berri hau Manhattan-etik atera zen.

   Kargatzen ziren errotulagailuek eta spray-ek garrantzi handia izan zuten graffitien munduan, graffitiak ikusgarriagoak ziren eta gainera oso azkar egiten zituzten korrika ateratzeko.

   Toki  guztiak graffitiz bete ziren eta jada ez zegoen lekuruk, horregatik beren arte-lan hauek nabarmentzeko beste modu batzuk bilatu zituzten: idazteko modu desbardinak, hizki-motak, tamainak, koloreak, marrazkiak,...

9. iharduera:
 Hip-hop musika entzun, kantak irakurri, hutsuneak bete eta abestu: Selektah kolektiboa taldearen “Hip-hop bizitza” abestia.

10. iharduera:

Arkatzez lehenengo eta errotulagailuz gero, zirriborroak egiten hasi: zer idatzi pentsatu, zein hizki-mota, zein kolore, zein irudi,...

*Aukeran: denon artean ideiarik politena aukeratuko da gero horman graffitia egiteko.

11. iharduera:
Instrukzio-testua: graffitia egiteko behar diren materialen erabileraren inguruko testua landu.

MATERIALEN ERABILERA

1-Irakaslearen aginduak bete.

2-Arropa zaharra jantzi (berria ez zikintzeko).

3-Eskularruak eta maskarila jarri.

4-Margotuko duzun ingurua egunkariekin estali.

5-Sprayari tapa kendu eta bokila jarri.

6-Spray potea astindu.

7-Distantziarekin kontuz ibili eta frogak egin.

8-Kontuz! Begietan edo ahoan sartzen bada, ospitalera, sprayak erretzen du.

9-Bokila zapaldu aurretik ikusi nora botatzen duen istripurik ez gertatzeko.

10-Haur txikiengandik urrundu.

12. iharduera:
Lehenengo frogak horman: saiatuko gara marra finak eta zabalak egiten, bertikalak eta horizontalak, zirkuluak marrazten eta barnekoa betetzen,…, helburua spray-a kontrolatzea izanik.

13. iharduera:
Graffiti idazle aditu baten laguntzaz arte-lanen azkeneko ukituak egin; zalantzak eta bertzelako galderak egiten ahal zaizkio berari.

14. iharduera: 

Ebaluaketa: hasieran planteaturiko helburuak bete al diren ikusteko ondoko puntuei begiratuko diegu:  

 1.Euskara erabili du? Norekin?

 2.Graffitia komunikatzeko modu bat dela ulertu du?

 3.Graffitia Euskaraz komunikatzeko erabili du?

 4.Materialak ongi erabili ditu?

 5.Irudiak deskribatu ditu?

 6.Grafitiaren teknika ulertu eta erabili du?

 7.Arte-mota ezberdinak baloratzen eta errespetatzen ditu?

 8.Ikaskideekin jarrera positiboa adierazi du?

 9.Proiektuan zehar motibaturik egon da?

